ԱՄՓՈՓԱԹԵՐԹ
Ծանր մեքենաշինության ճյուղերի զարգացման ոլորտում ԱՊՀ մասնակից պետությունների համագործակցության մասին համաձայնագրի  նախագծի վերաբերյալ շահագրգիռ մարմինների առարկությունների և առաջարկությունների
	1. ՀՀ տարածքային կառավարման և ենթակառուցվածքների նախարարություն
	21.05․2025թ․

	
	№ ԴԽ/17.2/16772-2025

	Հայտնում ենք Ձեզ, որ ՀՀ տարածքային կառավարման և ենթակառուցվածքների նախարարությունը, Միջազգային պայմանագրերի մասին ՀՀ օրենքի 5-րդ հոդվածի դրույթի պահանջին համաձայն, «Ծանր մեքենաշինության ճյուղերի զարգացման ոլորտում ԱՊՀ մասնակից պետությունների համագործակցության մասին համաձայնագրի նախագծի  վերաբերյալ առաջարկություններ և դիտողություններ չունի։
	Ընդունվել է։

	[bookmark: _Hlk162510184]Ծանր մեքենաշինության ճյուղերի զարգացման ոլորտում ԱՊՀ մասնակից պետությունների համագործակցության մասին համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։

	2. ՀՀ արտաքին գործերի նախարարություն
	20.05.2025թ․

	
	№ 1111/27305-25

	Ծանր մեքենաշինության ճյուղերի զարգացման ոլորտում ԱՊՀ մասնակից պետությունների համագործակցության մասին համաձայնագրի (այսուհետ՝ Համաձայնագիր) նախագիծը միտված է տվյալ ոլորտում Համաձայնագրի մասնակից պետությունների (այսուհետ՝ Կողմեր) ձեռնարկությունների միջև փոխշահավետ և արդյունավետ համագործակցության համար բարենպաստ պայմանների ձևավորմանը:
Համաձայնագիրը նպատակ ունի նպաստել Կողմերի ծանր մեքենաշինության ճյուղերի համար արդյունաբերական արտադրության զարգացմանը՝ հիմնականում կոոպերացիայի աճի, նոր աըտադրական արդյունավետ տեխնոլոգիաների ներդրման և փոխանակման, նորարարական թարմացման, ռեսուրսների խնայողության և էկոլոգիական անվտանգության, ինչպես նաև նշված ճյուղերի արտադրանքի մրցունակության աճի միջոցով:
Համաձայնագրի շրջանակներում ենթադրվում է Կողմերի ծանր մեքենաշինության ճյուղերի զարգացման նպատակով համագործակցության ուղղությունների լայն շրջանակ՝ այդ թվում նշյալ ճյուղերի համար Կողմերի տեսանկյունից առավել հեռանկարային արդյունաբերական արտադրանքի մասին տեղեկատվության, արտադրական կոոպերացիայի մեխանիզմների կատարելագործման մասին մեթոդական և նորմատիվ - իրավական բնույթի տեղեկատվության, ինչպես նաև տվյալ ոլորտում համապատասխան խթանող միջոցների մշակման մասով փորձի փոխանակում, ոլորտային համատեղ ձեռնարկությունների և գիտական կենտրոնների ստեղծում, արտադրական կապերի ձևավորման և պետական - մասնավոր հատվածների գործընկերության զարգացման խրախուսում և այլն:
	Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Ծանր մեքենաշինության ճյուղերի զարգացման ոլորտում ԱՊՀ մասնակից պետությունների համագործակցության մասին Համաձայնագրի ստորագրումը։
Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:
	Ընդունվել է։

	3. ՀՀ ֆինանսների նախարարություն
	22.052.2025թ․

	
	№ 01/5-2/11519-2025

	«Ծանր մեքենաշինության ճյուղերի զարգացման ոլորտում ԱՊՀ մասնակից պետությունների համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:  
	Ընդունվել է։

	4. ՀՀ արդարադատության նախարարություն
	22.05.2025թ․

	
	[bookmark: _GoBack]№ /14,2,2,3/22128-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է։



